
Камфортнае знаёмства 
 
 

Новая гасцініца ў Нацыянальным парку “Прыпяцкі” гатова прыняць самых патрабавапьных 
турыстаў. 

Акрамя ўтульных нумароў, абсталяваных кандыцыянерамі, у гасцініцы “Над Прыпяццю” 
ёсць басейн, сауна, боўлінг, трэнажорная запа, інтэрнэт-кафэ, рэстаран. Тут гатуюць ежу толькі 
з натуральных прадуктаў. За некалькі крокаў ад гасцініцы прышвартаваны цеплаход “Кірыл 
Тураўскі”. Турысты на ім на спецыяльна пракладзеным канале могуць трапіць у рэчышча ракі 
Прыпяць. А там рукой падаць да старажытнага, якое дагэтуль утойвае мноства загадак. 

Гасцініца, пра якую ідзе размова, з'явілася ў самым цэнтры Нацыянальнага парку 
“Прыпяцкі”. Месцы ў ёй былі забрэніраваны яшчэ да адкрыцця — і ўжо 
заняты на паўгода наперад. Дарэчы, нумары ў гасцініцы заказалі 
замежныя турысты, якія яшчэ раней вывучылі славутасці дзікай 
прыроды Палесся. Напрыклад, у гэтых мясцінах ёсць самае буйное ў 
свеце нерасцілішча рачной рыбы. А праехаўшы некалькі кіламетраў па 
спецыяльна пракладзеных у лесе дарожках, можна літаральна за метр 
два ад сябе ўбачыць і сфатаграфаваць дзікоў, ласёў, аленяў, ланей. У 

запаведніку водзяцца зубры, рысі, ваўкі, лісы, зайцы. Тут жа расце больш за тысячу відаў 
раслін. 

Вартая ўвагі дэталь звяры ў парку не бягуць ад шуму матораў, а, наадварот, стараюцца 
падысці бліжэй да машын, на якіх для іх развозяць корм. А яшчэ людзі штогод спецыяльна 
засяваюць для лясных насельнікаў больш за паўтысячы гектараў палёў зерневымі культурамі і 
травой.  

